
1. HELBURUA

Araudi honen xedea da dokumentu bakar batean jasotzea datu pertsonalen babesarekin lotutako
jarraibideak, udal-sailetan datu pertsonalen tratamenduan parte hartzen duten era bateko eta besteko
profilentzat. Jarraibideak multzotan bildu dira, datu pertsonalen tratamenduen bizi-zikloaren fase
batzuei eta besteei dagozkien atalen arabera.

2. IRISMENA

Araudi honen irismenaren barruan sartzen dira datu pertsonalen udal-tratamenduak. Tratamendua da
datu pertsonalen gainean edo datu pertsonalen multzoen gainean egiten den edozein eragiketa edo
eragiketa-multzo, prozedura automatizatuak erabilita zein erabili gabe. Hona hemen toki-erakundeen
datu pertsonalen tratamenduen adibide batzuk:

Biztanleen udal-errolda Zergen kudeaketa Giza baliabideak
Dirulaguntzak eta laguntzak Lan-poltsak Udal liburutegia
Zehapenak Nahitaezko diru-bilketa Gizarte-zerbitzuak
Obrak eta lizentziak Dokumentuen erregistroa Haur-hezkuntza
Udaltzaingoa Udal hilerria Kudeaketa ekonomikoa

3. APLIKAZIO-EREMUA

Araudi hau nahitaez aplikatu eta bete beharko dute datu pertsonalen udal-tratamenduetan parte
hartzen duten udal-langile guztiek.

Udal-langiletzat hartzen dira bai Gasteizko Udaleko langileak, bai haren mendeko entitateetako
langileak, datu pertsonalak trata ditzaketenak.

4. DATU PERTSONALEKIN LOTUTAKO GAIETARAKO SOLASKIDEAK

Udal-sailek Segurtasun eta Pribatutasuneko Solaskidea bana dute udal-langileentzako lehen
laguntza-maila gisa, datu pertsonalen babesarekin lotutako edozein gairi buruz zalantzarik edo
kontsultarik izanez gero. Saileko segurtasuneko eta pribatutasuneko solaskideak une oro egongo dira
koordinatuta datuak babesteko ordezkariarekin

Intraneten taula bat egongo da sail guztietako solaskideen izenarekin eta haiekin harremanetan
jartzeko moduak adieraziz.

5. TRATAMENDU BERRI BAT PLANIFIKATZEKO EDO LEHENDIK DAGOEN BAT ALDATZEKO
JARRAIBIDEAK

TESTUINGURUAREN DESKRIBAPENA

Datu pertsonalen udal-tratamenduen multzoa nahiko egonkorra da, baina ez da harritzekoa datu-
tratamendu berri bat sortzea edo lehendik dagoen tratamendu bat aldatzea eragiten duten
inguruabarrak gertatzea. Horrelako mugimenduak, askotan, IKT (Informazioaren eta Komunikazioaren
Teknologiak) teknologia edo sistema berri bat sartzearekin lotuta daude, edo lehendik dagoen bat
aldatzearekin. Adibide gisa, polizia-bideozaintzako sistemari lotutako tratamendua bereizi egin da,
Segurtasun Sailaren titulartasuneko datuen gainerako tratamenduekiko tratamendu independente gisa.
Beste batzuetan, tratamendu berriak sortzea lotuta egon daiteke legeria edo araudi berri bat
argitaratzearekin. Adibidez, otsailaren 20ko 2/2023 Legeari (Arau-hausteei buruzko informazioa
ematen duten pertsonen babesa arautzeko eta ustelkeriaren aurka borrokatzekoa) erantzunez sortu
zen salaketa-kanala izeneko tratamendua, Udalean aplikatzekoa.

JARRAIBIDEAK

Lehenik eta behin, Udalari aplikatu beharreko legeria berri bat, garapen-erregelamendu bat edo
dagoeneko argitaratuta dagoen legeria bat aldatzen den bakoitzean, aztertu egin beharko da
horrek udal-datuen tratamenduetan duen eragina. Horretarako, legeria aplikatzeko ardura duten
sailak datuak babesteko ordezkariarekin harremanetan jarriko dira, eta baterako azterketa-prozesu bat
abiaraziko da. Azterketa horretatik ondorioztatuko da ea beharrezkoa den datuen tratamendu berri bat
definitzea, lehendik dagoen tratamendu bat aldatzea edo determinatzea ea lehendik dagoen
tratamendu batek bere gain har ote dezakeen lege-aldaketa, tratamendua bera aldatu gabe.

Bestalde, udal-sail batean IKT sistema berri bat ezartzeko edo lehendik dagoen IKT sistema bat
eguneratzeko beharra sortzen den bakoitzean, inolako kontrataziorik egin aurretik, aztertu
beharko da ea ezarpen horrek berekin dakarren datuen tratamendu berri bat sortzea edo lehendik
dagoen tratamendu bat aldatzea

Normalean, saileko erreferentziazko pertsona identifikatzen da, IKT sistema abian jartzeaz edo
aldatzeaz arduratuko dena. Erreferenteak harremanetan jarri beharko du Datuak Babesteko
Ordezkariarekin. Horretarako, Saileko Solaskidearen laguntza izan dezake.

Datuak babesteko ordezkariak erreferentearekin batera aztertuko ditu IKT sistema ezartzeko edo

aldatzeko baldintzak, eta erabakiko du ea datuen tratamendu berri bat sortu behar den, lehendik
dagoen datuen tratamendu bat aldatu behar den edo datuen tratamendurik aldatu behar ez den.

6. DATU PERTSONALAK DITUZTEN KONTRATAZIO-ESPEDIENTEAK  LIZITATZEKO
JARRAIBIDEAK

TESTUINGURUAREN DESKRIBAPENA

Kontratazio-espedienteek, datu pertsonalen tratamenduak badakartzate berekin, datu pertsonalen
babesarekin lotutako jarduketa jakin batzuk behar dituzte. Hona hemen datu pertsonalak dituzten
kontratazioen adibide batzuk:

e Hirugarrenen IKT sistema bat kontratatzea. Adibidez, hodeiko sistema bat udal-egoitzak
kudeatzeko. Software hori erabiltzaileen datuekin elikatu behar da. Datu horiek biltegiratzea
bera tratamenduaren barruko eragiketetako bat da.

o Kanpoko enpresa bat kontratatzea udal-zerbitzu bat emateko eta aplikazio korporatiboetara
sartzeko. Adibidez, udal-pilotalekuetako sarrerak kudeatzeko. Baldin eta kanpoko langileak
udal-sistemetara sartzen badira.

Garrantzitsua da kontratatutako enpresak tratamenduan izango duen rola zehaztea:
e Baldin eta tratamenduaren funtzio batzuk haren azpiegituretan egingo badira.

e Baldin eta enpresa horrek udal-zerbitzu bat emateko langileak baino ez baditu jarriko eta udal-
informazioa udal-aplikazioen bidez soilik erabiliko badu, beste funtzionario bat balitz bezala.

JARRAIBIDEAK

Udal-sail batean datu pertsonalen tratamendua barne hartzen duen kontratazio bat egin behar
bada, datu pertsonalen babesarekin lotutako ondorioak aztertu beharko dira lizitazioa egin aurretik.

Normalean, saileko erreferentziako pertsona identifikatzen da, kontratazioaren eta kontratatutako
zerbitzua edo produktua abian jartzearen arduraduna izango dena. Erreferenteak harremanetan jarri
beharko du Datuak Babesteko Ordezkariarekin. Horretarako, Saileko Solaskidearen laguntza izan
dezake.

Datuak babesteko ordezkariak kontrataziorako erreferentearekin batera aztertuko ditu
tratamenduarekin lotutako inguruabarrak, eta lizitazioan sartu beharreko datuak babesteko baldintzak
zehaztuko ditu.

Normalean, azpikontratatutako enpresak tratamendu-eragilearen rola hartuko du bere gain.
Lizitazioaren barruan sartuko da enkarguaren kontratua sinatzea, non, besteak beste, honako hauek
jasoko baitira: tratamenduaren xedea, iraupena eta izaera, ukituak diren datu pertsonalen motak eta
kategoriak eta arduradunaren betebeharrak eta eskubideak

7. DATU PERTSONALAK ATZEMATEKO JARRAIBIDEAK

INFORMAZIOAREN ETA GARDENTASUNAREN PRINTZIPIOA

Datu pertsonalak biltzen diren guztietan, interesdunei jakinarazi behar zaie, DBEOko informazio-
eta gardentasun-printzipioaren baldintzak betez. Informazioa biltzeko prozedurak askotarikoak izan
daitezke, eta, beraz, kaltetuei informazioa emateko moduak datuak bilizeko edo erregistratzeko
erabilitako bitarteko bakoitzaren inguruabarretara egokitu behar dira.

Adibidez, datuak biltzeko modurik ohikoenetako batzuk, eta, ondorioz, informazioa emateko erabiltzen
direnak, honako hauek izan daitezke:

Paperezko

imprimakiz

Telefonoz Web bidez
Datu
pertsonalak
biltzea
app-_etako Sentsoreen
erregistroen bidez (loT)
bidez
Jardurera

pertsonalaren
datuen bidez

Informazio- eta gardentasun-printzipioari dagokionez, honako gogoeta hauek hartu behar dira kontuan:

e Ez dago informazioa idatziz emateko betebeharrik, informazioa emateko betebeharra baino ez.
Adibidez, informazioa ahoz edo telefonoz eman daiteke (010).

e Ez da beharrezkoa informazioa jaso dela baieztatzea sinaduraren bidez edo beste mekanismo
baten bidez.

o Datuak zuzenean interesdunarengandik jasotzen direnean (adibidez, Herritarrentzako
Arreta Bulego batean), datu pertsonalak biltzen diren unean eman beharko da horren
berri.

e Datuak hirugarren batengandik lortzen badira (adibidez, datuak lagatzea medio), zenbait
murrizketa daude. Informazioa eman behar da:

o Datu pertsonalak lortu zirenetik hilabete igaro baino lehen.
o Kaltetuarekin lehen komunikazioa izan aurretik edo egiten denean.
o Hala badagokio, datuak beste hartzaile batzuei jakinarazi baino lehen.

Eman beharreko informazioa datu pertsonalen tratamenduari lotuta dago. Horregatik, garrantzitsua
da identifikatzea datu pertsonalen zer tratamenduren parte izango diren bildutako datuak.

Informazioaren eta gardentasunaren printzipioa betetzea errazteko, tratamendu bakoitzerako datu
pertsonalen klausula batzuk definitu dira, interesdunei eman beharreko informazioarekin. Gainera,
udalaren webgunean udalaren pribatutasun-politika jaso da.

Informazio- eta gardentasun-printzipioa betetzen laguntzeko, tratamendu bakoitzerako datu
pertsonalen klausula batzuk definitu dira, interesdunei eman beharreko informazioarekin. Gainera,
Udalaren webgunean Udalaren pribatutasun-politika jaso da.

Interesdunarekin komunikatzeko erabilitako bitartekoaren bidez posible den kasuetan, tratamenduaren
datu pertsonalen klausula emango zaio interesdunari. Adibidez, web-formularioetan edo
Herritarrentzako Arreta Bulegoen aurrez aurreko hitzorduetan.

Datu pertsonalen klausula ematea ezinezkoa den kasuetan, Udalaren pribatutasun-politika aipatuko
da. Adibidez, datu pertsonalak jasotzen dituzten telefono-deietan edo kamerak daudela eta irudiak
grabatzen ari direla jakinarazten duten karteletan.

Zenbait salbuespenek informazioaren eta gardentasunaren printzipioa ez betetzea baimentzen dute.
Adibidez, interesdunak informazioa lehendik duenean.

Horregatik guztiagatik, informazio- eta gardentasun-printzipioa betetzeari buruzko zalantzarik izanez
gero, jarri harremanetan Saileko Solaskidearekin. Beharrezkoa izanez gero, gaia Datuak Babesteko
Ordezkariarengana bideratuko du hark.

DATUAK MINIMIZATZEA

DBEOK barne hartzen duen tratamenduari buruzko printzipioetako bat datuen minimizazioa da:

Datu pertsonalak egokiak eta mugatuak izango dira, tratatzen diren helburuei
dagokienez.

Hau da, datu pertsonalen tratamendua zertarako sortu den, horretarako behar diren datu
pertsonalak baino ez dira jasoko, behar-beharrezkoak direnak bakarrik, ahalik eta gutxien.
Erabat debekatuta dago datu pertsonal gehigarriak biltzea "badaezpada ere".

Horrez gain, datuen artean, gutxien intrusiboenak jasoko dira, lortu nahi den helburua betetzeko
modua ematen dutenak. Adibidez, beti emango zaio lehentasuna datu pertsonalak idatziz jasotzeari,
interesdunaren bideo-grabazioaren aurretik.

Kontu handiz ibili beharko da administrazio-prozeduretako interesdunei eskatzen zaien
dokumentazioarekin. Gerta liteke dokumentazioan tratamenduaren helburua betetzeko
beharrezkoak ez diren beste datu pertsonal asko sartzea. Egoera larriagotu izan daiteke baldin eta,
dokumentazioak, gainera, datu-kategoria bereziak baditu. Hona hemen adibide batzuk:

e Txosten mediko bat eskatzea laguntzaren bat emateko.

e Jabetza baten eskrituren kopia eskatzea, jabetza horri buruzko administrazio-izapideren bat
abian delarik.

Kontuan hartu behar dira honako hauek:

e Administrazio Prozeduraren 39/2015 Legearen arabera, herritarrek eskubidea dute
dokumenturik ez aurkezteko, baldin eta administrazio publiko batek eginak badira edo
lehenagotik aurkeztuak badaude organismoren bati. Funtzionarioak sare korporatiboen edo
bitartekaritza-plataformen bidez kontsulta ditzake (eta kontsultatu behar ditu) datu horiek,
baldin eta interesdunak horren aurka egiten ez badu.

e Lortu nahi den helburura hobeto egokitzen diren dokumentuak eska daitezke. Adibidez,
txosten mediko bat eskatu beharrean, egoera jakin bat justifikatzen duen ziurtagiri mediko bat
eska daiteke, datu mediko gehigarririk bildu beharrik gabe.

e Kontuan har daiteke beste aukera hau ere: dokumentazio jakin baten kopia bat aurkeztu ordez
udal-langileek dokumentazio horren jatorrizkoaren informazio jakin bat egiaztatzea, haren
kopia osoa jaso beharrik gabe.

Udal-langileek uste badute administrazio-prozedura batean datu pertsonal gehiegi eskatzen
direla, saileko solaskideari jakinaraziko diote. Saileko solaskideak, datuak Datuak Babesteko
Ordezkariaren laguntzarekin, administrazio-prozedura berrikustea bultzatuko du.

NANaren KOPIA ADMINISTRAZIO-PROZEDURAN

Interesduna identifikatzeko NANaren fotokopia bat eskatzea da datuak minimizatzeko printzipioa ez
betetzearen kasu zehatz bat. Espainiako DBEAren (Datuak Babesteko Espainiako Agentzia) eta
EAEko DBEAren (Datuak Babesteko Euskal Agintaritza) epai ugari daude NANen kopiekin lotuta, eta
zehapen asko ezarri dira horregatik, eta, enpresa pribatuen kasuan, isun handi samarrak ezarri dira.

NANak lortu nahi den helbururako guztiz beharrezkoak ez diren datu pertsonal asko biltzen ditu, batez
ere interesduna identifikatu behar den kasuan. Horregatik, kopia tratamenduaren xederako
ezinbestekoa dela arrazoitu ezean, administrazio-prozeduretan ez da NANaren kopiarik jaso
behar.
Aurreko atalean aipatu den bezala, badira horretarako beste bide batzuk, hala nola:

o Elkarreragingarritasun-prozeduren bidezko kontsultak Polizia Nazionalaren datu-baseetan.

o Egiaztatu jatorrizko NANarekin interesdunaren nortasuna edo benetan lortu nahi diren datuak.
SEXUA/GENEROA INPRIMAKIETAN
Bi egoera bereizi dira sexuaren edo generoaren aldagaia udal-jardueran biltzeko:

o Emakumeen eta gizonen berdintasunerako eta emakumeen aurkako indarkeria matxistarik
gabe bizitzeko Legea betetzea. Lege horren arabera, EAEko botere publikoek, beren ohiko
jardueran genero-ikuspegia eraginkortasunez integratzen dela bermatzearren, egiten dituzten
azterlan, ikerketa, estatistika edo datu-bilketetan, sexuaren aldagaia sistematikoki sartu behar
dute egiten dituzten estatistika, inkesta eta datu-bilketetan.

e Udal-sailek izan ditzaketen beste helburu batzuk betetzea, hala nola LGTBI politikak,

aniztasuna eta inklusioa, azterlan soziologiko zehatzak edo diskriminazioaren aurkako
neurriak.

Lehen egoera dela-eta, DBEA oso kontserbadorea da eta legearen egungo idazkerara mugatzen da.
Ikuspegi hori aldatzen ez den bitartean, eta arauak zorrotz betetzeko, honako gomendio hauei
jarraituko zaie:

Sexua aldagaia erabiliko da (eta ez generoa). DBEAen arabera, sexuaren aldagaia datu
biologikoa edo estatistikoa da.

Gizon edo emakume aukerak soilik erabiltzea, horiek baitira berdintasun-legearekin lotutako
azterlan estatistikoetarako onartutako balioak. "Ez-bitarra" aukera sartzeak ohiko helburu
estatistikoa aldatzen du, genero-identitatea azal dezake eta, beraz, DBEOk bereziki
babestutako datu bihur daiteke.

Emakumeen eta gizonen berdintasunerako eta emakumeen aurkako indarkeria matxistarik gabe
bizitzeko Legean jasotakoaz bestelako helburuetarako jaso nahi bada genero-identitatea, Datuak
Babesteko ordezkariari jakinaraziko zaio. Horretarako, badago aukera harremanetan jartzeko saileko
solaskidearekin. Helburua da datuen babesari buruzko aurretiazko ebaluazio bat egitea, aplikatu
beharreko legeria betetzen dela ziurtatzeko-

BAIMENA

Kasu gehienetan, datu-baseen udal-tratamenduetarako lege-oinarria honako bi hauetako bat da:

Tratamendua beharrezkoa da Gasteizko Udalari aplika dakiokeen legezko betebehar bat
betetzeko (berdintasun-legea, lan-arriskuen prebentzioari buruzko legedia...).

Tratamendua beharrezkoa da interes publikoaren izenean edo Gasteizko Udalari emandako
botere publikoen izenean betetzekoa den eginkizun bat betetzeko.

Hala ere, kasua bestelakoa da: datu pertsonalak jasotzea adostasuna delarik legezko oinarri posible
bakarra. Hona hemen adibide batzuk:

Udal-ekitaldi jakin batean irudiak hartzea.

Udalaren dantza-ikastaro bateko saio bat grabatzea, ikasleek aukera izan dezaten egiten
dituzten akatsak ikusteko.

WhatsApp talde bat sortzea, udal-jarduera batekin lotutako datuak komunikatzeko.

Baimenak zenbait baldintza bete behar ditu:

Helburu baterako edo bat baino gehiagotarako izan daiteke. Kasu honetan:

o Badago helburuak multzokatzeko aukera bat, elkarrekin duten loturaren arabera
(adibidez, norberaren edo hirugarrenen publizitatea jasotzeko baimena).

o Baina bereizi egin beharko lirateke tratamenduek jokabide desberdinak
dakartzatenean (adibidez, datuak biltzen dituenak tratatzea eta hirugarrenei lagatzea).

Baimena edo baimenak zertarako eskatzen diren zehatz-mehatz deskribatu behar da.

Libreki eman behar da, baina administrazio publikoen eremuan, beren eskumenak baliatuz
jarduten badute, baliteke askatasun hori ez izatea.

o Ezeztagarria da. Gainera, interesdunari jakinarazi behar zaio eskubidea duela baimena
edozein unetan kentzeko.

e Arduradunak une oro frogatu behar du adostasuna lortu duela.
Bestalde, honako hau ere kontuan hartu behar da:
e Hizkera argia eta erraza erabili behar da.

o Idatzizko adierazpen bat lortzeko erabiltzen bada, argi eta garbi bereizi behar da datuen
babesari buruzko zatia gainerako adierazpenetatik.

e Adostasunak "zalantzarik gabea" izan behar du, eta horrek esan nahi du interesdunaren
adierazpen baten bidez edo ekintza positibo argi baten bidez ematen dela. Horrek ez du esan
nahi interesdunak sinatu behar duenik.

e FEra berean, datu sentikorren kasuan, adostasun horrek, zalantzarik gabekoa izateaz gain,
esplizitua izan behar du.

Zalantza izanez gero jasoko diren datu pertsonalek interesdunaren baimena behar duten ala ez,
Saileko Solaskideari galdetuko zaio. Saileko solaskideak, behar izanez gero, datuak babesteko
ordezkariari helaraziko dio kontsulta.

Baldintza guztiak betetzen dituzten baimen-ereduak sortu dira, eta datuak biltzeko formularioak
sortzeko euskarri gisa erabil daitezke. Hala ere, udal-langileek betebeharra badute datu
pertsonalen bilketan adostasuna sartzeko, Saileko Solaskideari kontsultatuko diote, bereziki
kategoria berezietako datuak badira eta baimenak esplizitua izan behar badu. Saileko Solaskideak,
behar izanez gero, Datuak Babesteko Ordezkariari helaraziko dio kontsulta.

8. DATU PERTSONALAK KOMUNIKATZEKO JARRAIBIDEAK
HIRUGARRENEI DATUAK LAGATZEA

DBEOKk honela definitzen du «hartzailea»:

Pertsona fisikoa edo Jjuridikoa, agintaritza publikoa, =zerbitzua edo datu
pertsonalak jakinarazten zaizkion beste erakunde bat, hirugarren bat izan edo
ez. Hala ere, ez dira hartzailetzat hartuko Europar Batasuneko edo estatu
kideetako zuzenbidearen arabera ikerketa jakin baten esparruan datu
pertsonalak jaso ditzaketen agintari publikoak;

Eta «hirugarrena» honela:

Interesdunaz, tratamenduaren arduradunaz, tratamenduaren eragileaz eta datu
pertsonalak arduradunaren edo eragilearen zuzeneko agintaritzapean tratatzeko
baimendutako pertsonez bestelako pertsona fisiko edo Jjuridikoa, agintaritza
publikoa, zerbitzua edo erakundea;

Aurrekoa kontuan hartuta, datuen lagapentzat hartzen da datu pertsonalak tratamenduaren
arduradunaren rolik ez duen kanpoko entitate bati (hartzailea) komunikatzea. Honako gogoeta hauek
hartu behar dira kontuan datuak lagatzen direnean:

e Udalaren ardurapeko datu pertsonalak ezin zaizkio edonori jakinarazi. Datuen lagapena
legitimatzen duen lege-oinarri bat egon behar da. Besteak beste, tratamenduaren
xedearekin bateragarriak diren eskumenak dauzkan entitate publiko bati laga ahal izango
zaizkio datuak, lege baten agindua betez ere laga ahal izango dira (adibidez, epaitegiek edo
Segurtasun Indar eta Kidegoek eskatzen dutenean), eta entitate laguntzaile bati baimena
eman dioten interesdunen datuak ere laga ahal izango dira.

o Datuak lagatzea justifikatuta egoteak ez du esan nahi kanpoko entitateak udal-tratamenduaren
datu guztiak ezagutzeko legitimazioa duenik. Lagapen-hartzaileak lortu nahi duen helburua
betetzeko ezinbestekoak diren datuak baino ez dira eman behar eta, aldi berean, DBEOk
jasotzen duen konfidentzialtasuna bete behar da.

Berriro ere, lagapen jakin batean aurreko baldintzak betetzen ote diren zalantzan jartzen bada,
saileko solaskideari galdetuko zaio. Saileko solaskideak, behar izanez gero, datuak babesteko
ordezkariari helaraziko dio kontsulta.

INTERESDUNEN ESKUBIDEA DATUAK IRISPIDEAN IZATEKO

Interesdunek datuak irispidean izateko duten eskubidearen bi aldaera bereiz daitezke: alde batetik,
interesdunek eskubidea dute, Udalak haien datu pertsonalak tratatzen dituenean, DBEOK aipatzen
duen informazio guztia ezagutzeko, datu horiek tratatzen direneko udal-datuen tratamenduei buruzkoa.
Eta, bestetik, eskubidea dute administrazio-prozedura batean dagokien administrazio-espedientearen
edukia ezagutzeko.

Hala ere, datu pertsonalen tratamenduetan eta administrazio-espedienteetan beste interesdun batzuen
datuak sar daitezke. Datuen konfidentzialtasunari eustera behartzen duen printzipioa betez, zein daturi
buruz diren interesdun, datu horiek baizik ez zaizkie eman behar irispide-eskubidea baliatzen
duten interesdunei. Horretarako, udal-langileek egokitzat jotzen dituzten teknikak erabiliko dira:
marratzea, ezabatzea, belztea...

GARDENTASUN LEGEA

Gardentasunari buruzko legearen babesa du datu pertsonalak izan ditzakeen udal informazioa
irispidean izateak. lzan ere, helburuetako bat da herritarrek sektore publikoa osatzen duten
erakundeen esku dagoen informazio publikoa eskuratu ahal izan dezaten sustatzea.

Hala ere, ezin da ahaztu DBEOk datuen konfidentzialtasuna jasotzen duela bere printzipioen artean.
Hau da, baimendutako pertsonak bakarrik sar daitezela baimendutako datu pertsonaletan.
Funtsezkoa da gardentasunari buruzko legea betez emango den informazioa aztertzea, legearen
helburua betetzeko beharrezkoak ez diren datu pertsonaletarako sarbiderik ematen ez dela
ziurtatzearren. Adibide gisa, kargu hautetsien edo konfiantzazko karguen ondasunen deklarazioari
buruzko gardentasun-legea betetzeko, ez da beharrezkoa jakitea karguek zein bankutan dituzten
aurrezkiak edo zer markatakoa duten autoa.

9. DATU PERTSONALAK (EZ) GORDETZEKO JARRAIBIDEAK

Kontserbazio-epea mugatzeko printzipioak honako hau ezartzen du:

Datu pertsonalak gorde egingo dira, baina tratamenduaren helburuetarako behar
den denboran datu pertsonalen titularrak identifikatu ahal izateko behar
beste denboran, ez luzaroagoan. Epe luzeagoetan ere gorde ahal izango dira,
baldin eta interes publikoko artxibo-helburuetarako, ikerketa zientifiko eta
historikorako edo estatistika-helburuetarako baino ez Dbadira, eta hargatik
eragotzi gabe DBEOk ezartzen dituen neurri tekniko eta antolaketa-neurri
egokiak aplikatzea.

Bestalde, DBLOk honako hau ezartzen du datuen blokeoari dagokionez:

Tratamenduaren arduradunak Dblokeatu egin behar ditu datuak, zuzendu edo
ezereztu behar dituenean.

Datuak blokeatzea da datuak identifikatzea eta erreserbatzea, eta,
horretarako, neurri teknikoak eta antolakuntzakoak hartzea datuen tratamendua
eragoztearren, datuak bistaratzea barne [...].

Behin epe hori igarota, datuak suntsitu egin beharko dira.

Aurrekoa esanda, garrantzitsua da zehaztea noiz galtzen duen indarra datu pertsonalak
jasotzearen xedeak. Adibidez:

o Udal-ikastaro batean parte hartzeko jasotako datu pertsonalei dagokienez, datuak biltzearen
xedeak ikasturtea amaitzean galtzen du indarra.

e Udaleko hautaketa-prozesu bati lotutako datu pertsonalei dagokienez, datuak biltzearen
xedeak hautaketa-prozesua amaitzean galtzen du indarra.

Behin datuak biltzeko xedeak indarra galtzen duenean, datu pertsonalak blokeatu egin behar
dira. Hau da, neurriak hartu behar dira blokeatutako datu pertsonalak tratatu ez daitezen. Blokeo-
aldiak aukera eman behar du defentsari eta erreklamazioei aurre egiteko. DBEOk 3 urteko preskripzio-
epea ezartzen du arau-hauste oso astunetarako. Datuak gutxienez 3 urtez blokeatuko dira. Beste
arau batzuek aldi luzeagoa ezar dezakete. Sail bakoitzari dagokio bere ardurapeko datu pertsonalak
blokeatzeko denborak ezartzea. Adibidez, arau-hauste finantzarioen preskripzio-epea 4-5 urtekoa da.

Bestalde, datu pertsonalak administrazio-espediente baten parte badira, artxibatzeari buruzko
udal-araudiak zehaztuko du kontserbazio-epea. Administrazio-espedienteek serie dokumental bat
dute lotuta, eta hark ezartzen du espedienteak zenbat denboran kontserbatu behar diren.

Datuak helburu estatistikoetarako edo interes publikoaren mesedetan artxibatzeko gordetzea
erabakitzen denean, honako alderdi hauek hartu beharko dira kontuan:

e Ahal den guztietan, datuak anonimizatu egingo dira. Horrela, datu pertsonalak izateari utziko
diote, eta ez zaie aplikatuko DBEO edo DBLO.

o Aztertuko da zein datu diren beharrezkoak helburu horiek betetzeko, eta ezabatu egingo dira
gainerakoak. Adibidez, hautaketa-prozesu batean parte hartzeari buruzko oinarrizko datuak
gorde daitezke, baina egindako probak ezabatu.

13 de 16



Datu pertsonalak biltzearen xedeak indarra galdu badu, eta gordetzeko bete beharreko baldintza
horietakoren bat betetzen ez bada, ezabatu egin behar dira.

10.DATU PERTSONALAK ERABILTZEKO JARRAIBIDEAK
DATU PERTSONALEN KONFIDENTZIALTASUNA

Askotan aipatu den bezala, tratatutako datu pertsonalen konfidentzialtasuna mantentzea da
DBEOren oinarrizko printzipioetako bat.

Egoera hauetako batzuk gertatzen dira herritarrei arreta ematen diegunean:

e Arreta ematen ari natzaion pertsona batek nire pantaila ikusten du, eta bertan beste pertsona
baten espedientearen dokumentu bat irekita daukat.

e Mahai gainean utzi dut arreta ematen aritu berri natzaion pertsonaren espedientearen
dokumentazioa, eta une honetan arreta ematen ari natzaion pertsonaren bistan dago.

o Pertsona bati arreta ematen ari naizen bitartean, beste pertsona baten telefono-deia jaso dut,
eta berarekin mintzatzen naiz ozenki beraren espedientearen gainean.

Beste egoera batzuk gertatzen dira datu pertsonalak ezagutzera ematen ditugunean ikaskideekin,
lagunekin, familiarekin edo datu horiek eskuratu behar ez lituzkeen beste edozein pertsonarekin ari
garelarik. Hona hemen adibide batzuk:

¢ Hauteskunde-mahaietako kideen zerrendaren berri izan dut, eta senideak ohartarazten ditut ez
diezaieten atea ireki inori.

e Jakin dut lankide bat bere lanpostutik kanpoko hautaketa-prozesuetan dagoela, eta gainerako
lankideei ematen diet jakitera.

o Nire aitak alokatuta duen etxebizitzan erroldatutakoen zerrenda dut irispidean, eta aitari
ematen diot haren berri, zerrenda horretan daudenen izen-abizenak jakitera emanez, egiazta
dezan ea logelak berralokatzen ari ote diren.

Eta halaber datu pertsonalei dagozkien interesdunak beste interesdun batzuekin dituen harremanen
berri jakin eta harreman horiek baliatzen ditugunean. Adibide gisa, enbargo-agindu baten
jakinarazpena egin nahi zaio jakinarazpenak inoiz jasotzen ez dituen herritar bati (normalean kanpoan
egoten delako), eta jakinarazpena senide baten edo ezagun baten helbidera bidaltzen da. Ahaide edo
ezagun horri jakitera ematen diogu horrela herritar haren aurkako enbargo-agindu bat dagoela, hark
horretarako baimenik eman gabe.

TRATAMENDUEN HELBURUA

Datu pertsonalak zertarako bildu ziren, horretarako baizik ez dira tratatu behar. Udal-datuen
tratamendu bateko datuak ezin dira erabili udal-datuen beste tratamendu batekin lotutako
egoera bat konpontzeko. Adibide gisa, bizikidetza-zerbitzuan lan egiten badut eta herritar baten
espedientea badaukat eskuetan haren nazionalitatea ez dakidalarik, ezin naiz udal-erroldan sartu
haren nazionalitatea kontsultatzera.

Badago aukera datu pertsonalak bildu zireneko helburuaz beste baterako erabiltzeko, betiere bigarren
helburu hori bateragarria bada lehenengoarekin. Bateragarritasuna egiaztatzeko, honako hauek
ebaluatu behar dira:

Bi helburuen arteko lotura.

Datuak zer testuingurutan bildu ziren (erabiltzaileak zer espero duen).

Datuen izaera (bereziki sentikorrak badira).

Interesdunentzat izan ditzakeen ondorioak.

Berme gehigarriak egotea (zifratzea edo seudonimizazioa, adibidez).

Helburu berria eta jatorrizko helburua bateraezinak ez badira, orduan soilik tratatu ahal izango dira
datuak; aldez aurretik, baina, interesdunei eman behar zaie jakitera zein den bigarren helburua eta zer
eskubide duten.

Helburu berria bateraezina bada, oinarri juridiko berri bat beharko da, eta, normalean, erabiltzailearen
baimena izango da.

Azken batean, datu pertsonalak bildu zirenekoaz besteko helburu baterako tratatu nahi
direnean, saileko solaskideari jakinarazi beharko zaio. Saileko solaskideak, behar izanez gero,
datuak babesteko ordezkariari helaraziko dio kontsulta.

11.DATU PERTSONALEN ARLOKO ARRAKALEI BURUZKO JARRAIBIDEAK

Datu pertsonalen arloko arrakala da datu pertsonalak suntsitzea, galtzea edo aldatzea (ezbeharrez edo
legez kontra) eragiten duen edozein gertaera, edo datuok baimenik gabe jakinaraztea edo eskuratzea.
Hona hemen datu pertsonalen arrakalen adibide batzuk:

e Suntsitu gabeko administrazio-espedienteen kopuru zehaztugabe bat birziklatzen da, eta
espedienteek kalean amaitzen dute, edozein oinezkoren eskura.

e Mezu elektroniko bat bidaltzen zaie interesdun askori, helbide elektroniko guztiak CC eremuan
sartuta daudela (gainerako guztiek ikus ditzaketelarik), CCO eremuan gabe (gainerako guztiek
ezin ditzakete ikusi).

e Errorea gertatu da trafikoko zehapenen jakinarazpenak bidaltzean, eta hartzaileek beste
zehatu batzuei dagozkien zehapenak jasotzen dituzte.

Datuak Babesteko Euskal Agintaritzari (DBEB) datu-arrakala bat jakinarazteko betebeharra dago,
gehienez ere 72 orduko epean, arrakalaren berri izaten denetik. Zeregin hori datuak babesteko
ordezkariari dagokio.

Horregatik, datu pertsonalen arrakala posible bat dagoela jakiten den guztietan, Saileko
Solaskideari jakinaraziko zaio, hark Datuak Babesteko Ordezkariari berehala jakinaraz diezaion.
Ezinezkoa bada Saileko Solaskidearekin harremanetan jartzea, Datuak Babesteko Ordezkariari
jakinaraziko zaio zuzenean, dbo-dpd@vitoria-gasteiz.org helbide elektronikoaren bidez.

12.DBEA-REN KOMUNIKAZIOAK

Datuak Babesteko Euskal Agintaritzarekiko (DBEA) komunikazioak datuak babesteko ordezkariari
dagozkion erantzukizunetako bat dira. Sailetan, erregistroaren bidez, Datuak Babesteko Euskal
Agintaritzaren hainbat komunikazio mota jaso daitezke: Datuak Babesteko Euskal Agintaritzan
aurkeztutako salaketa bati buruzko informazioa emateko errekerimenduak, salaketarekin lotutako
zehapen-espediente bat hastea... Datuak Babesteko Euskal Agintaritzaren komunikazio bat udal-
sailetan jasotzen den bakoitzean, Saileko Solaskideari jakinaraziko zaio, hark Datuak Babesteko
Ordezkariari jakinarazteko berehala. Ezinezkoa bada Saileko Solaskidearekin harremanetan jartzea,
Datuak Babesteko Ordezkariari jakinaraziko zaio hori, helbide elektroniko honen bidez: dbo-
dpd@yvitoria-gasteiz.org

13.ARAUDIAREN HARTZAILEEN KONPROMISOA
Datu pertsonalak tratatzen dituzten pertsona guztiek:

¢ Araudi honetan jasotako jarraibideak ezagutu beharko dituzte, eta jarraibide horiek betetzearen
erantzukizuna izango dute.

e Jakin beharko dute zeintzuk diren datuak babestearen arloko solaskideak, hau da, saileko
segurtasuneko eta pribatutasuneko solaskideak, eta haiekin harremanetan nola jarri.

e Sailetako Solaskideei eman beharko diete datu pertsonalak direla-eta izandako edozein
kontsulta, gai, anomalia edo gorabeheraren berri.

14.ARAUDIA EZ BETETZEA
Arauetan adierazitako aginduak sistematikoki ez betetzeak berekin ekar dezake diziplina- eta

administrazio-akzioak baliatzea, are Funtzio Publikoaren Sailak diziplina-espedienteak irekitzea ere,
hargatik eragotzi gabe dagozkiokeen lege-erantzukizunak.

15.ARAUDIA BERRIKUSTEKO PROZEDURA

Datu Pertsonalen Tratamenduei buruzko Araudia aldian-aldian berrikusiko da, Segurtasuna eta
Pribatutasuna Kudeatzeko Sisteman horretarako garatu den prozedurari jarraituz. Nolanahi ere,
araudia onestea Segurtasuneko eta Pribatutasuneko Zuzendaritza Batzordeari dagokio.

